
Alluntanamaint da material vegl, dad immundizchas 
verdas e da roba voluminusa

(be per privats, fi rmes alluntaneschan tal ABVO)

 Urari  d'avertüra aunzmezdi zievamezdi
 lündeschdi serro 13.30 – 17.00
 mardi serro 13.30 – 17.00
 marculdi serro 13.30 – 17.00
 gövgia serro 13.30 – 17.00
 venderdi serro 13.30 – 17.00
 sanda* 09.30 – 12.30 serro

* vela a partir da la seguonda sanda da meg fi n a terza sanda d'otober
Ultra ils temps d'avertüra es que scumando a persunas na autorisedas d'entrer i'l areal dal magazin cumünel.

Altstoff-, Grün- und Sperrgutannahme für Private
(Gewerbe-Betriebe entsorgen beim ABVO)

 Annahmezeiten Vormittag Nachmittag
 Montag geschlossen 13.30 – 17.00
 Dienstag geschlossen 13.30 – 17.00
 Mittwoch geschlossen 13.30 – 17.00
 Donnerstag geschlossen 13.30 – 17.00
 Freitag geschlossen 13.30 – 17.00
 Samstag* 09.30 – 12.30 geschlossen

* ab 2. Samstag im Mai bis 3. Samstag im Oktober
Ausserhalb der Annahmezeiten ist jegliches Befahren oder das Betreten des Werkgeländes für Unbefugte untersagt.

 Weitere Auskunft erhalten Sie beim Gemeindebauamt 081 851 07 15
  beim Werkmeister 081 850 06 56
  oder beim ABVO 081 852 18 76

Per la fin da marz haun Rita e Friedel 

 Heinisch banduno lur post scu custodis da 

la scoula cumünela e da l’implaunt Puoz. 

Düraunt ses ans haune cun immens inga-

schamaint e schlauntsch fat straglüschir 

las staunzas da scoula, la scoulina, la 

sela e’l chantunamaint da Puoz e pissero 

per contuorns perfets. Suvenz d’eira in-

gascheda tuot la famiglia ed ils dis – im-

pustüt d’inviern – düraivan qualvoutas 

da la bunura a las 04.00 fin la saira a las 

22.30, da la prüma sgumbreda da la naiv 

fin cha l’ultim giast vaiva banduno la 

sela da gimnastica u la sela Puoz.

Grazcha a sieu esser sociel e bainvugliaint 

gniva Friedel accepto e respetto da tuots, 

eir sch’el d’eira sever e consequent, u 

forsa güst pervi da que. Rita d’eira il bun 

spiert, la managra, chi d’eira buna da s-

chaffir ün clima da fiduzcha. Ella organi-

saiva traunter oter adüna las cunagindas 

da sted e pisseraiva per spaisa e bavran-

das tar differentas occurrenzas. 

Nus ingrazchains a la famiglia Heinisch 

per la grandischma ed instancabla lavur 

prasteda e giavüschains bger plaschair e 

cuntantezza in lur nouva lavur.

Eir iffaunts drouvan ün egen documaint 

d‘identificaziun. Per persunas suot 18 

ans stu suottascriver eir ün genitur. A‘s 

stu preschanter üna fotografia actuela 

e‘ls documaints scrudos. Il pass 2003 e la 

carta d‘identited sun da pajer directa-

maing cun fer la dumanda. Davart il pass 

2006 infurmescha la controlla d‘abitants 

(081 851 07 05). Las fotografias paun esser 

ubain nair ed alvas u in culur. Davart las 

prescripziuns da qualited infurmescha il 

text tudas-ch suotvart pü precis.

Las vacanzas da meg vegnan dal sgür! 

Temp per recreaziun e per fer viedis a 

l‘ester. Ma per fer quelo voul que pass e 

cartas d‘identited valablas. Scha s‘inac-

cordscha pür ün‘eivna aunz il viedi, cha‘ls 

documaints sun scrudos, es que memma 

tard. Per survgnir nouvas cartas d‘iden-

tited e passaports 2003 as spetta nempe 

10 dis da lavur, tar passaports 2006 (ne-

cessari be per l‘USA) dafatta 30 dis zieva 

la visita al büro da passaports a Cuira! 

Que vela dimena la paina da controller 

ad ura.

La dumanda per cartas d‘identited e pas-

saports sun da fer persunelmaing a la 

controlla d‘abitants dal lö da domicil. 

Scu agüdaunta per las cunagindas sü 

Puoz e scu rimplazzanta dal custodi da 

la chesa cumünela es gnida tschernida 

duonna Ulrike Alder (48). Ella cumanzaro 

sia lavur als 15 gün 2009. Nus bivgnan-

tains cordielmaing eir ad ella ed a sieus 

duos iffaunts ed als giavüschains ün bun 

cumanzamaint cò a Samedan.

Daspö october 2001 lavuraiva Mathias 

Gotsch tar la gruppa dal servezzan tec-

nic da Samedan. In quist temp ho el pis-

sero per la nettaschia in vschinauncha ed 

ho cun bger sen criminalistic eruieu di-

vers melfattuors d’immundizchas. Per la 

fin favrer s’ho sar Mathias retrat da sieu 

Da las bgeras annunzchas per la plazza 

da custodi sü Puoz es gnieu elet il pêr 

 Silvio e Mazzina Schorta-Riatsch. Pel mu-

maint staun els i’l Signuredi, ma siand 

tuots duos Engiadinais, braman els da 

pudair turner in nossa val. Els cumanza-

ron lur lavur als 1. gün 2009.

Sar Silvio (30) es creschieu sü a Zernez. 

Zieva la scoula ho el absolt ün giarsunedi 

da serrürier da construcziun in metal tar 

la ditta Pfister SA a Samedan ed ho alura 

lavuro tar la firma Busch-Werke a Trim-

mis.

Duonna Mazzina (28) es creschida sü a 

Ramosch. A Samedan ho ella fat ün giar-

sunedi da büro e zieva surpiglio üna 

plazza da lavur tar la giardinaria Genset-

ter a Landquart.

Nus bivgnantains cordielmaing als nouvs 

custodis per la scoula cumünela e l’im-

plaunt Puoz e’ls giavüschains success e 

satisfacziun in lur nouv champ d’operu-

sited.

Eir a duonna Edith Ilhan-Huber vo nos 

ingrazchamaint. Ella d’eira impiegheda 

ad uras per las cunagindas a Puoz e pel 

rimplazzamaint dal custodi da la chesa 

cumünela. Ella ho glivro sieu servezzan la 

fin da favrer. Tuot il bun per l’avegnir eir 

ad ella.

Eir scha’l s-chellöz e‘l geischlöz d’eiran 

ferms e persvas, l’inviern nu fo bau da 

partir. Il Chalandamarz 09 però ans re-

staro in buna memoria, ün Chalandamarz 

bain organiso, ün di da pumpa cun bel 

chaunt e vistas cuntaintas da scolarins, 

da scolars, d’aspectatuors e da randulins 

samedrins.

Il prüm arrandschamaint dal Chalanda-

marz 09 es steda la stupenda preschan-

taziun da las trais scoulinas da Samedan 

„Ün pical plain per Hoppala…“ in sanda, 

ils 21 favrer in sela cumünela. Cun grand 

ingaschamaint, gust e superbgia haun ils 

44 scolarins e scolarinas preschanto lur 

teatrin in grandius costüms da pinguins.

Alle 3 Kindergärten mit ihren 44 Kin-

dern haben die Geschichte „Ein Schna-

bel voll für Hoppala…“ von Maria Lobe 

als Theaterstück aufgeführt. Es ist die 

Geschichte zweier Pinguinkinder, die in 

der Antarktis leben. In dieser rauen Welt 

müssen sie einander helfen und beiste-

hen, um zu überleben. Mit viel Geschick, 

Komik und schönen Liedern führten die 

Kinder das begeisterte Publikum durch 

die Geschichte. Für diese tolle Aufführung 

erhielten sie einen lang andauernden und 

verdienten Applaus. Den fünf Mussedras 

Simone, Sidonia, Annina, Annalisa und 

Gabi sowie Ladina am Klavier gebührt ein 

herzliches Dankeschön für diese grossar-

tige Darbietung.

Quist an haun ils scolars festagio lur Cha-

landamarz già als 28 da favrer e na scu 

üsito als 1. marz. Que d’eira ün di da 

Nossas gratulaziuns vaun

ils 15 avrigl

a duonna Ursulina Lüthi-Plouda pel 

92evel anniversari

ils 22 avrigl

a duonna Lina Vezzoli-Crameri pel 75evel 

anniversari

Nus giavüschains a las giubileras bgera 

furtüna e buna sandet!

post. Nus l’ingrazchains cordielmaing per 

la lavur prasteda a bön da nossa vschi-

nauncha ed al giavüschains tuot il bun 

per l’avegnir, impustüt buna sandet.

Ils respunsabels dal Chalandamarz 09 in-

grazchan a tuot ils Samedrins ed a tuot 

las Samedrinas per lur generusas dona-

ziuns a favur da la chascha da viedi e per 

tuot las mangiativas. Als sponsuors dal 

Chalandamarz 09 ün sincer grazcha fich 

per lur grand ingaschamaint.

Andri Laager, Café Laager; Paula e Gian 

Camenisch, Apoteca Piz Ot; Remo Canova, 

Restorant Central; Coop da Samedan; Ber-

nhard Locher, Bacharia Bernis; Dmura per 

attempos d’Engiadin’Ota; Plinio Lauden-

bacher, Plinio Metzgerei; Ospidel d‘Engia-

din’Ota; Banca Raiffeisen da Samedan; 

Beat Fried, Fried AG Bever; Vschinauncha 

da Samedan; Pulizia chantunela; René 

Donatz, Restorant Donatz

pumpa. Cun plumpunas, s-chellas, brun-

zinas, talacs e zampuogns haun ils sco-

lars pruvo da s-chatscher l’inviern e da 

bivgnanter la prümavaira, ma invaun, 

l’inviern nu ceda.

Scu üsito es zieva il cortegi seguieu il 

grand bal da Chalandamarz illa sela po-

livalenta. Cun sot, teater e polonesa es 

passo il temp bger memma svelt e già 

d’eira que mezzanot e temp per ir a 

chesa.

Choir“, il meglder cor da gospel chi con-

sista be dad alvs. Ma ellas haun cumanzo 

eir üna carriera scu duo, e que suot il 

nom „Garness“. Lur prüm dc ho nom „The 

Good or Better Side of Things“. 

Quistas duos chantaduras sun seguidas 

ad ün invid da la pravenda evangelica da 

Samedan ed haun do ün grandius concert 

in Engiadina. Sur 120 audituras ed audi-

tuors haun pudieu giodair lur chanzuns 

melodiusas, contemplativas, bod söm-

giantas. Cun lur vuschs extraordinarias, 

cun texts profuonds e differents instru-

maints haune inchanto il public, l’invi-

dand in möd subtil e sainza pretenziuns 

d’entrer in contact cun Dieu e da viver la 

cretta eir in nos temp modern.

Las dschemblinas Ingelin Reigstad 

Norheim e Hildegunn Garnes Reigstad 

faun part da la furmaziun „Oslo Gospel 

Musicantas e musicants, ma eir audituras 

ed audituors faun bain da’s remarcher la 

data da la sanda, ils 25 avrigl 2009.

Quel di varo lö ün evenimaint musical 

tuot speciel in occasiun dal giubileum da 

40 ans da la Scoula da musica d’Engia-

din’Ota.

Aunzmezdi: workshops per „Weisenbla-

sen“, musica d’Egerland e marchas e pol-

cas boemiaunas. Mneders saron corifeas 

in quists stils.

Zievamezdi: concurrenzas libras da so-

lists, ensembles e societeds

Saira: concert da las societeds da musica, 

da l’orchester da giuvenils Divertimento e 

dals Amihs da la musica d’Egerland. Zieva 

es il palc liber per suner, chanter e suter 

libramaing in ün’atmosfera spontana ed 

allegra. Ustaria da festa.

Spectaturas e spectatuors in grand nu-

mer haun assistieu a las maestraunzas 

dal club da skis dals 23 favrer a Same-

dan. Bunas cundiziuns externas e cuor-

sas fascinantas haun inchanto il public. 

La rangaziun ed ün banket da pasta in 

ün’atmosfera prüveda i’l restorant dal 

golf haun conclüs quist di.

Ils resultats as chatta sün nossa home-

page www.pizot.ch

Las champiunessas e‘ls champiuns dal 

2009 sun:

passlung: Sophie Erne, Luca Franziscus, 

Jennifer Egger, Gian Duri Melcher

skis: Morena Crameri, Michael Steiner, 

Pierangela Walpen, Romano Bontognali

assa: Flavia Huder, Patrick Bertschinger

cumbinaziun: Flavia Huder, Nico Andri, 

Irene Andri, Marco Andri

Infurmaziuns ed annunzchas: Samedan 

Tourist Information, 7503 Samedan; 

tel. 081 851 00 66; 

e-mail: samedan@estm.ch; 

www.romanisch-samedan.ch

Stimedas lecturas, stimos lectuors

Nos poet indigen, Alfons Clalüna, es 

cuntschaint per sieus pleds bain miss e 

sias observaziuns sensiblas. Adüna dar-

cho fo el adöver d‘üna funcziun impor-

tanta dal scriptur, nempe quella dal criti-

cher e da l’admunir. Lur prodots litterars 

paun Els eir in avegnir trametter a bilin-

guited@bluewin.ch.

Ils groff els nu faun pü parada sül balcun,

la chesa veglia pera banduneda.

La giass’es mütta e serro portun,

nun odast pü il pled ladin da la brajeda.

Ils vegls, quels haun già lönch piglio cu-

mgio da quista terra.

Lur sögl, lur patria haun els taunt amo.

Ils giuvens sun partieus, tscherchand 

vantüra bgera

our aint il muond. Lur chün’haun els sch-

mancho.

Alur’ün di saro’la estra, la valleda.

Pövels, quels naschan, mouran, vegnan 

e vaun.

Be l’En at quintaro l’istorgia d’üna geda 

ma’l cling sonor tü tschercharost invaun.

Spüerta 2009 

Per indigenas ed indigens - ed oters chi 

discuorran e scrivan puter

Chi da nus, chi drouva il puter in sieu 

minchadi, saja que per l’adöver privat u 

per la lavur, nun es adüna darcho con-

frunto cun melsgürezzas druvand nossa 

lingua?

Bgers haun imprains pür zievatiers a di-

scuorrer ed a scriver rumauntsch e varsa-

quauntas indigenas e varsaquaunts indi-

gens nun haun daspö lur temp da scoula 

pü gieu occasiun da scriver puter ed haun 

già cò u lo penso cha füss fl ot da pudair 

rinfras-cher ün’u l’otra regla!

Tuot quistas persunas sun invidedas da 

piglier part a quist cuors, chi düra duos 

aunzmezdis a 4 lecziuns.

Spordschand diff erents impuls e mezs 

d’agüd vulessans musser cha la sfi da da 

scriver e da discuorrer puter nun es üngün 

striögn!

Datas: 

mardi, ils 14 e marculdi, ils 15 lügl 2009

Uras:

08.30 – 12.00

Lö: 

Scoula cumünela da Samedan

Il “Seminar culturel” es ün’occasiun per 

as approfundir in ün u in püs temas da 

nossas regiuns. Indigens e giasts chi di-

scuorran ed inclegian rumauntsch, s’in-

scuntran cun persunas cumpetentas. I’l 

center nu staun referats, mobain l’inga-

schamaint e l’interess persunel, la lectüra 

e la discussiun. Il seminar culturel ho lö 

dals 13 als 17 lügl 2009 (mincha di da las 

08.30h a las 12.45h) e consista quista sted 

da trais moduls independents. Il prüm 

modul cul silvicultur Ralf Fluor, porta il 

titel “L’importanza dal god in Engia-

din’Ota”, il seguond modul “La Val Mü-

stair – her ed hoz” vain mno dal magister 

Beat Grond e dr. phil. Mevina Puorger as  

dedichescha in sieu modul a “Duos vuschs 

da la litteratura contemporauna ladina – 

Luisa Famos ed Oscar Peer”.

Infurmaziuns ed annunzchas: Samedan 

Tourist Information, 7503 Samedan; tel. 

081 851 00 66; e-mail: samedan@estm.

ch; www.romanisch-samedan.ch

Düraunt l’eivna sencha preschainta l’en-

semble da musica veglia ’Les Musiciens Du 

Roy’ cul Samedrin Ervin Huonder in trais 

lös in Grischun üna perla da l’art vo-

cala francesa dal 18 evel tschientiner. Las 

Leçons de Ténèbres da François Coupe-

rin.  Ün dals concerts ho lö in dumen-

gia, ils 5.4. a las 20.00 in baselgia Plaz a 

 Samedan.

Il Samedrin Ervin Huonder maina l’en-

semble in dumandas organisatoricas 

ed es respunsabel per la programma-

ziun. Düraunt sieu stüdi da guitarra a la 

scoul’ota d’art a Turich tar Anders Miolin 

ed Eduardo Egüez as ho el occupo inten-

sivamaing cun musica veglia. El as dedi-

chescha cun brama al suner instrumaints 

vegls scu la tiorba, il lüt e la guitarra ba-

rocca. Ervin Huonder es gnieu onuro per 

sia prestaziun extraodinaria cul premi 

Marguerite Meister e culs premis da pro-

moziun dal chantun Grischun e da la fun-

daziun dad Eliette von Karajan. 

